
ACTA DERA SESSION DETH PLEN DERA CORPORACION - AJUNTAMENT NAUT ARAN - 
 
Numerò: PLEN 2/2025. 
Caractèr: Ordinari. 
Data: 20 de març de 2025, dijaus 
Orari: de 09:15 a 09:45 ores.  
Lòc.- Sala de sessions der Ajuntament de Naut Aran, Salardú. 
 
Assisténcia e quòrum.- 
 
I assistissen: 
 
Sr. César Ruiz-Canela Nieto.- Baile  
Sr. Anna Geli España.- Còssa CDA 
Sr. David Torres Alonso.- Còsso CDA 
Sr. Andrés España Cónsul.- Còsso CDA 
Sr. Marcos Amiell Moga.- Còsso CDA. 
Sr. Marc Tarrau Leja.- Còsso UA-PSC-CANDIDATURA DE PROGRÉS 
Sr. Edgar Gerotina Mora.- Còsso UA-PSC-CANDIDATURA DE PROGRÉS 
Sr. José Canut Herraiz.- Còsso UA-PSC-CANDIDATURA DE PROGRÉS  
Sra. Rosanna Sellart Vives.- Còssa ARAN AMASSA 
 
Sr. Mariano Capdevila Noguero.- Secretari-Interventor 
 
Quòrum.- 
 
S’amasse, per tant, eth quòrum legau reglamentari entara validesa dera session, pr’amor que i assistissen NAU 
(9) còssos des NAU (9), que de hèt e dret, compausen era Corporacion Municipau, en tot complir-se çò qu’ei 
previst enes arts. 46.2 c) dera Lei 7/85, de 2 d’abriu, reguladora des bases de regim locau; 98 c) deth Tèxte 
Refós dera Lei municipau e de regim locau de Catalonha, aprovada per Decrèt Legislatiu 2/2003, de 28 d’abriu; 
e 90 deth Reglament d’organizacion, funcionament e regim juridics des corporacions. 
 
Acte seguit s’examine, era orde deth dia prevista entara session que cònste des següenti punts: 
 
1èr.- APROBACION SE PROCEDÍS DER ACTA DERA SESSION ANTERIORA: ACTA DERA SESSION DETH PLEN 
EXTRAORDINARI DE DATA 13 DE HEREUÈR DE 2025. 
 
Eth brolhon dera quau s’a trametut damb auança as senhors/es còssos/es. 
 
As efèctes de compliment de çò que dispòse eth ROF, e era rèsta de normativa vigenta, respècta ara publicitat 
des actes corporatius, se hè a constar qu’a demorat expausada en taulèu d’anoncis dera Corporacion er acta 
dera session deth Plen extraordinari de data 13 de hereuèr de 2025. 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 

SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
  
Aprovar er Acta dera session deth Plen Extraordinari de data 13 de hereuèr de 2025. 
 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=1 

 
2au.- PERSONAU 
 
Dar compde dera relacion d’ajuts deth hons sociau des còssos e trabalhadors der Ajuntament de Naut Aran, 
entar an 2024.  

PRP2025/126 
Expedient: 2025/78 (1504)  

Assumpte: Dar compde dera relacion d’ajuts deth hons sociau des còssos e trabalhadors der Ajuntament 
de Naut Aran, entar an 2024.   

Interessat:  AJUNTAMENT DE NAUT ARAN 
 
Dar compde dera relacion d’ajuts deth hons sociau des còssos e trabalhadors der Ajuntament de Naut Aran, 
entar an 2024.  
 
En data 4 de noveme de 1988, eth Plen der Ajuntament de Naut Aran acordèc era concession d’ajuts deth hons 
sociau entàs trabalhadors der Ajuntament de Naut Aran. 
 
En data 16 de març de 2006, eth Plen acordèc er includiment de toti es còssos der Ajuntament de Naut Aran ena 
concession d’aguesti ajuts a compdar der an 2006 e successius.  
 
En data 15 de deseme de 2022, eth Plen, en session ordinària, aprovèc iniciauments era modificacion des bases 
deth hons sociau entath personau foncionari, laborau e còssos der Ajuntament de Naut Aran, entar an 2022 e 
següenti, e sometec er acòrd a informacion publica peth tèrme de trenta (30) dies abils, mejançant edicte 
publicat en Butletin Oficiau dera Província num. 245 (numerò de registre 10512), de data 23 de deseme de 2022. 
 
En data 8 de hereuèr de 2023, era Junta de Govèrn Locau, en session extraordinària, aprovèc definitivaments 
era modificacion des bases, en tot publicar eth tèxte intègre en Butletin Oficiau dera Província num. 31 (numerò 
de registre 1106), de data 14 de hereuèr de 2023.  
 
En data 16 de gèr de 2025, era Junta de Govèrn Locau, en session ordinària, aprovèc era convocatòria d’ajuts 
deth Hons Sociau entàs còssos, personau foncionari e laborau der Ajuntament de Naut Aran, en tot correspóner 
ar an 2024. Ath delà, establic coma data limit entara presentacion de sollicituds eth 28 de hereuèr de 2025. 
 
Un viatge finalizat eth tèrme de presentacion de sollicituds, era Comission Paritària de Seguiment peth Contròl 
e Desvolopament deth Hons d’Accion Sociau der Ajuntament de Naut Aran s'amassèc eth 13 de març de 2023 
as 10.00 ores, entà estudiar era documentacion presentada e prepausar ara Junta de Govèrn Locau era 
aprobacion dera relacion d’ajuts deth hons sociau  entar an 2024, per un impòrt totau de vint-e-sies mil seishanta 
sies èuros damb seishanta dus centims (26.066,62 €). 

En data 13 de març de 2025, era Junta de Govèrn Locau, en session ordinària, aprovèc era relacion d’ajuts 
prepausadi ena Comission Paritària de Seguiment peth Contròl e Desvolopament deth Hons d’Accion Sociau der 
Ajuntament de Naut Aran, e acordèc encuedar-ne ath Plen municipau. 

 
Eth secretari-interventor, Mariano Capdevila Noguero, da compde des ajuts concedits deth hons d’accion sociau 
entar an 2024 per un impòrt totau de vint-e-sies mil seishanta sies èuros damb seishanta dus centims 
(26.066,62 €), distribuïdi de següenta forma: 
 
- Còssos der Ajuntament de Naut Aran, un totau de dus mil tres cents quaranta sèt èuros damb trenta 
ueit centims (2.347,38 €); 
- Personau foncionari der Ajuntament de Naut Aran, un totau de dus mil cinc cents trenta cinc èuros damb 
nauanta sies centims (2.535,96 €); 
- Personau laborau der Ajuntament de Naut Aran, un totau de vint-e-un mil cent ueitanta tres èuros damb 
vint-e-ueit centims (21.183,28 €). 
 
S’adjunhe era relacion detalhda des ajuts concedidi deth hons d’accion sociau entar exercici 2024. 
 
Se dispòse eth traslat dera relacion d’ajuts aprovadi ara gestoria Pardo Gestió entara sua inclusion ena nomina 
deth mes de març de 2025 des còssos e trabalhadors der Ajuntament de Naut Aran. 
 
Es membres deth Plen dera Corporacion n’afirmen eth coneishement e manifèsten era sua comformitat damb 
era relacion d’ajuts deth hons d’accion sociau der Ajuntament de Naut Aran entar exercici 2024, aprovada 
pera Junta de Govèrn Locau de data 13 de març de 2025. 
 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=2 
 
3au.- Aprobacion iniciau dera modificacion num. 1/2025 deth pressupòst der Ajuntament de Naut Aran entar 
exercici 2025. 

PRP2025/127 
Expedient: 2024/1265 (1619)  

Assumpte: Aprobacion iniciau dera modificacion num. 1/2025 deth pressupòst der Ajuntament de Naut 
Aran entar exercici 2025. 

Interessat:  AJUNTAMENT DE NAUT ARAN 
 
Aprobacion iniciau dera modificacion num. 1/2025 deth pressupòst der Ajuntament de Naut Aran entar 
exercici 2025. 
 
Eth Sr. Baile da compde deth besonh d’aprovar iniciaument era Modificacion num. 1/2025 deth Pressupòst 
Municipau der Ajuntament de Naut Aran entar exercici 2025, atengut er expedient administratiu realizat pera 
Intervencion municipau, e entà incorporar es òbres d’inversion municipau. 
 
Eth Plen dera Corporacion Municipau, per MAJORIA ABSOLUTA, DAMB ETH VÒT A FAVOR DE CINC (5) CÒSSOS 
ASSISTENTI, DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) VÒTS 
DES CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-

CANELA NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL 
E ETH SR. MARCOS AMIELL MOGA E QUATE ABSTENCIONS DES QUAUS SON TRES (3) VÒTS DES CÒSSOS DETH 
GROP UA-PSC (UNITAT D’ARAN-PARTIT DELS SOCIALISTES DE CATALUNYA) QUE SON ETH SR. MARC TARRAU 
LEJA, ETH SR. EDGAR GEROTINA MORA E ETH SR. JOSEP CANUT HERRAIZ, E UA (1) ABSTENCION DERA CÒSSA 
DETH GROP ARAN AMASSA QU’EI ERA SRA. ROSANNA SELLART VIVES, ACÒRDE: 
 
Prumèr.- Aprovar iniciaument era modificacion num. 1/2025 deth Pressupòst Municipau de Naut Aran, der an 
2025:  
(segontes expedient administratiu adjunhat) 
 
Dusau.- Er expedient se sometís a informacion publica en taulèu d’anoncis der Ajuntament de Naut Aran, en 
BOP e ena pagina web www.nautaran.org per un tèrme de quinze dies per possibles reclamacions o allegacions, 
que se poiràn presentar enes oficines municipaus. 
 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=3 

 
4au.- Aprobacion definitiva deth cambi de denominacion deth carrèr Travessèra Carretèra de Garòs per carrèr 
der Arquitècte Jaume Raméntol. 

RP2025/128 
Expedient: 2024/1354 (2317)  

Assumpte: CAMBI DE DENOMINACION DETH CARRÈR TRAVESSÈRA CARRETÈRA DE GARÒS PER CARRÈR 
DER ARQUITÈCTE JAUME RAMÉNTOL 

Interessat:  ENTITAT MUNICIPAU DESCENTRALIZADA D’ARTIES E GARÒS 
 
APROBACION DEFINITIVA DETH CAMBI DE DENOMINACION DETH CARRÈR TRAVESSÈRA CARRETÈRA DE 
GARÒS PER CARRÈR DER ARQUITÈCTE JAUME RAMÉNTOL 
 
La Junta de Veïns de l’Entitat Municipal Descentralitzada d’Arties i Garòs, en sessió extraordinària de 23 
d’octubre de 2024, va acordar el següent: 

Primer.- Aprovar el canvi de denominació del carrer Travessera Carretera de Garòs pel d’Arquitecte 
Jaume Raméntol, en honor a la seva figura i obra. 
Segon.- Delegar el Secretari – Interventor i la Presidenta de l’EMD, les facultats necessàries per a dura a 
terme l’esmentat tràmit de canvi de nomenclatura. 

 
Aguesta prepausa de cambi de nòm se fondamentèc en desir de retre aumenatge ara figura der arquitècte 
Jaume Raméntol, e de reconéisher publicaments era sua contribucion ath desvolopament urbanistic deth 
municipi, atengut que siguec er arquitècte responsable deth bastiment dera urbanizacion plaçada ena Trauèssa 
Carretèra de Garòs. 
 
Era Junta de Govèrn Locau der Ajuntament de Naut Aran, en session extraordinària, de 13 de deseme de 2024 
aprovèc  er inici de tramit peth cambi de nòm deth carrèr nomentat actuauments Travessera Carretèra de Garòs, 
peth nòm de carrèr d’Arquitècte Jaume Raméntol, segontes eth mapa que s’indique, damb eth prètzhèt 
d’arreceber aumenatge e reconéisher publicaments era figura d’aguest emblematic arquitècte. 

Aguest acòrd se sometec a informacion publica mejançant edicte publicat en Butletin Oficiau dera Província, 
num. 20, edicte num. 676, en taulèu d’anóncis municipaus, ena pagina web der Ajuntament, e ena plataforma 
eÀgora, peth tèrme d’un mes, a fin qu'es interessadi en aguest expedient podessen formular es allegacions, 
suggeriments o reclamacions que considerèssen oportunes. 
 
Atengut que, un viatge transcorrut eth tèrme d’exposicion publica, non s’a presentat cap allegacion, 
suggeriment ne reclamacion, circonstància que demore recuelhuda en certificat de non allegacions expedides 
peth secretari-interventor d’aguest ajuntament, de data 7 de març de 2025, e per çò que s’a exposat, 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèr.- Aprovar definitivament eth cambi de denominacion deth carrèr Travessèra Carretèra de Garòs, que 
passarà a denominar-se carrèr der Arquitècte Jaume Raméntol, egontes eth mapa dera ruta deth carrèr que 
s’adjunhe en aguest expedient. 
 
Dusau.- Traméter aguest acòrd, amassa damb tota era documentacion qu’intègre er expedient ar Institut 
Nacionau d’Estadistica e en Cadastre, entara corresponenta modificacion dera denominacion d’aguest carrèr. 
 
*Es intervencions d’aguest punt son registrades en següent ligam: 
 https://videoacta.nautaran.org?pleno=20250320&punto=4 
 
a) Ahèrs d'urgéncia.- 

En data 18 de març de 2025, damb registre num. 2025-1915, era Sra. Rosanna Sellart Vives, portavotz deth grop 
ARAN AMASSA, presentèc en aguesta Corporacion era Mocion d’Implementacion deth Recors “Bibliopiscines” 
tà que se pogue includir ena orde deth dia deth Plen Ordinari der Ajuntament de Naut Aran, de 20 de març de 
2025. 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Includir coma ahèr d’urgéncia era aprobacion dera prepausa de Mocion d’Implementacion deth Recors 
“Bibliopiscines” ena orde deth dia deth Plen.  
 
Ara seguida, se somet era votacion dera Mocion mencionada, damb eth següent resultat: 
 
1èr.- Aprobacion dera prepausa dera MOCION D’IMPLEMENTACION DETH RECORS “BIBLIOPISCINES” 

PRP2025/129 
Expedient: 2023/1090 (1031)  

Assumpte: APROBACION DERA PREPAUSA DERA MOCION D’IMPLEMENTACION DETH RECORS 
“BIBLIOPSICINES”  

Interessat:  AJUNTAMENT DE NAUT ARAN 
 
APROBACION DERA PREPAUSA DERA MOCION D’IMPLEMENTACION DETH RECORS “BIBLIOPSICINES” 
 
En data 18 de març de 2025, damb registre num. 2025/1915, era Sra. Rosanna Sellart Vives, portavotz del grop 
ARAN AMASSA presentèc en aguesta Corporacion era Mocion d’Implementacion deth Recors “Bibliopiscines”, 
que se transcriu ara seguida: 
 
“EXPOSICION DE MOTIUS  
Malerosament, es donades sus es resultats academics en darrèr informe PISA (programa entara evaluacion 
internacionau des estudiants), enes competéncies troncaus; matematiques, lengua e sciéncies, an generat 
mauestar entre era comunitat educatiua e es auti agents socializadors dera societat; familhes, administracions 
publiques e d’auti agents. 
Ei ua evaluacion comparatiua internacionau, promoiguda pera OCDE (organizacion entara cooperacion e 
desvolopament economic) e d’auti païsi participants.  
Er objectiu d’aguesti estudis ei prepausar orientacions e d’aguesta manera préner es decisions de besonh.  
Era cultura ei era principau airina entà desvolopar eth municipi e ath delà de besonh entà méter en valor e 
difóner eth nòste patrimoni lingüistic, istoric, artistic e culturau.  
Era comprenença lectora ei era capacitat de bastir significat a compdar des procèssi de lectura, entà arténher 
objectius personaus, desvolopar eth pròpi coneishement e potenciar-lo, atau coma tanben tà participar ena 
societat. A fòrça importància er usatge seguit dera bibliotèca escolara e municipau.  
Era lectura facilite donques, er estudi e era comprenença deth mon, dera actualitat e dera sciéncia. Ath viatge, 
ei ua hònt de descorbiment e de plasèr personau. Bona part des messatges dera societat deth coneishement e 

dera informacion se transmetissen a trauès des lenguatges audiovisuaus, atau donques les cau compréner e 
èster critics. 
Refortilhar es competéncies basiques qu’a d’auer assolidat er alumnat graduat ena ESO, ei un ahèr tamben de 
toti nosati, En un futur professionau es nòsti joeni auràn de besonh es nomentades “soft skills” es quaus, son 
estretament relacionades damb era lectura; pensament creatiu, pensament critic e desir d’apréner e èster ena 
vanguatrdia.  
Er objectiu principau d’aguesta mocion ei contribusir entath gust pera lectura e ena milhora des competéncies 
en airau dera comprension lectora, literària e actitudinal e plurilingüe des mainatges e joeni deth municipi.  
Es objectius especifics:  
- Arténher informacion, interpretar e valorar eth contengut de tèxti escrits dera vida vidanta, des mieis de 
comunicacion e academics entà comprener-los. 
- Desvolopar estratègies de cerca e gestion dera informacion entà aquerir coneishement  
- Liéger obres e conéisher es autors e autores dera literatura aranesa, catalana, castelhana e universal.  
- Expressar oraument opinions rasonades sus obres literàries  
- Manifestar ua actitud de respècte e valoracion positiua dera diuersitat lingüistica der entorn, propèr e deth 
mon.  
 
PREPAUSA DE RESOLUCION  
Com podem coma municipi impulsar eth gust pera lectura?  
1. Plaçant ua dependéncia pròpia, tipe petita caseta de husta, en airau infantil des piscines municipaus. Un lòc 
avient entà qu’es mainatges e joeni poguen escuélher un libre de lectura, seiguer-se en aire liure en un marc 
incomparable coma eth nòste.  
2. Ena caseta de husta seràn plaçadi toti es libres, mès non ei pas un lòc entà seiguer-se e liéger, senon escuélher 
damb eth supòrt dera professionau un conde, libre, etc.  
3. Un espaci especific dinamizat e coordinat per ua/un professionau pendent aumens dues tardes ara setmana  
4. Important crear un espaci agradiu, comfortable e atractiu ara vista  
5. Aufrir dus tipes de prèstec; de tovalhòla, açò signifique que en finalitzar er orari de piscina cau retornar eth 
conde, libre, revista, eca. O ben eth prèstec ordinari e retornar era lectura ena sedença dera bibliotèca o 
bibliopiscines damb eth tèrme mercat pes professionaus  
6. Valorar era possibilitat de hèr “Condacondes” un viatge ara setmana dera man de volentaris, atau com hèr 
activitats entorn a contenguts des libres liejudi  
7. Plaçar ena “bibio caseta” libres entà toti es publics, diuèrsi, actuaus e tanben entàs persones adultes.  
8. Renauir es estatgères dera “biblio caseta” soent entà fomentar eth desir e era possibilitat de cambi pendent 
er ostieu  
… 
Rosanna Sellart Vives,  
Portavotz deth Grop Municipau d’Aran Amassa-Acòrd Municipau” 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 

mailto:info@nautaran.org
http://www.nautaran.org/


Aj
un

ta
m

en
t d

e 
N

au
t A

ra
n 

 
 

  
 
 

8 

 

C/ Balmes, 2 

25598 Salardú 

Naut Aran (Lleida) 

973644030 

P-2523300-H 

info@nautaran.org - www.nautaran.org 

Unic.- Aprovar era prepausa dera Mocion d’Implementacion deth Recors “Bibliopiscines”, presentada pera Sra. 
Rosanna Sellart Vives, portavotz deth grop ARAN AMASSA. 
 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=7 
 
b) Precs i preguntes.- 
 
PRECS E DEMANES deth Sr. Marc Tarrau Leja portavotz deth grop UA-PSC-CANDIDATURA DE PROGRÉS: 
 
“1. Ua valoración des parcatges de pagament, ua requectacion aproximada, se i a auut incidències.  
 
2. Gimnàs de Gessa. Calerie hèr un esforç en control d’accès e de resèrves, mos trapam que i a mès gent en cèrtes 
ores de lo que era gent a reservat.  
Demanam enviar ua notificación a toti es sòcis, explicant era obligatorietat de hèr era resèrva e auer un contròl, 
per part des Vigilants municipaus, aleatòri.  
I a usatgèrs que s’an queishat e qu’ei  un problèma constant. 
Se trapen a gent que dilhèu non son sòcis e sòcis non resèrven, e per tant non se complís era capacitat maximala, 
qu’ei de 6 persones cada ora. Demanam que se prenen mesures su aguest ahèr. 
 
3. Mercat des dissabtes d’Arties. I a un descontent per part des empresaris d’Arties, se va a hèr quauquarren?  
Ei un tipe de mercat que non va en consonància damb entorn d’Arties, a niveu estetic e de producte que s’aufrís. 
Preguntam se quin orari a d’auer e qui da es permisi? Quin tipe de permisi an? Se paguen ua taxa?”. 

 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=9 
 
PRECS E DEMANES dera Sra. Rosanna Sellart Vives portavotz deth grop ARAN AMASSA: 
 
“1. Com foncione era zòna de pagament e quina continuitat i aurà? 
2. Numerò de sollicituds deth pis de Garòs? 
3. Quina prevision i a sus alotjament public ena rèsta de pedanies? 
4. I a ua urgéncia damb es pisi dera plaça dera Pica. com s'harà?” 
 
*Es intervencions d’aguest punt son registrades en següent ligam: 
https://videoacta.nautaran.org?pleno=20250320&punto=10 
 
E en non auer mès assumptes que tractar, eth baile lhèue era session, entàs nau e quaranta cinc deth maitin, 
dera quau, coma secretari, procedisqui a extier aguesta acta. 
 

Eth secretari-interventor Vist-e-platz 
Eth baile 
 
 

 
MARIANO CAPDEVILA NOGUERO 

 
CÉSAR RUIZ-CANELA NIETO                       

